
GOUVÈNÈ CUOMO ANONSE PWOPOZISYON POU OGMANTE LAJ POU VANN 
TABAK AK SIGARÈT ELEKTRONIK SOTI NAN 18 LANE POU 21 LANE AP ENKLI 

NAN BIDJÈ EKZEKITIF 2019  
  

Pati nan Lejislasyon global Gouvènè a pral diminye pwodwi tabak ak sigarèt 
elektronik  

  
Vant pwodwi tabak ak sigarèt elektronik ta pral entèdi nan famasi  

  
Lejislasyon klarifye Otorite Depatman Sante pou entèdi kèk likid awomatize nan 

sigarèt elektronik  
  
  

Gouvènè Andrew M. Cuomo jodi a te anonse yon pwopozisyon pou ogmante laj 
minimòm pou vann pwodwi tabak ak sigarèt elektronik soti nan 18 lane pou pase nan 
21 lane pral enkli nan bidjè ekzekitif 2019 lan. Pwopozisyon an fè pati lejislasyon global 
Gouvènè a pou diminye pwodwi tabak ak sigarèt elektronik, kote li mande lafen pou 
vant pwodwi tabak ak sigarèt elektronik nan famasi epi klarifye otorite Depatman Sante 
Eta a (State Health Department) pou entèdi vant kèk likid sigarèt elektronik awomatize, 
pami lòt mezi yo.  
  
“Nou fè gwo pwogrè nan elimine fimen kay adolesan, men nouvo pwodwi menase pou 
defèt pwogrè sa a nan dezavantaj plizyè milyon ameriken. Nan New York, nou refize 
chita san fè anyen pandan biznis san eskripil ap sible jenn timoun nou yo epi mete avni 
yo menm andaje”, Gouvènè Cuomo te deklare. “Ak pwopozisyon global sa a, n ap 
pran yon aksyon agresif pou konbat kriz sante piblik sa ki vrèman reyèl epi diminye 
itilizasyon pwodwi nikotin anvan yo mennen a konsekans mòtèl pou tout yon jenerasyon 
Nouyòkè.”  
  
Pou konbat itilizasyon pwodwi tabak ak pwodwi vaporize ki danje, Gouvènè Cuomo pral 
pwopoze lejislasyon global ki enkli:  
  

• Ogmante laj minimòm pou vann pwodwi tabak ak sigarèt elektronik 
soti nan 18 lane pou ale nan 21 lane: Laplipa adolesan minè resevwa 
tabak ak pwodwi vaporize nan men zanmi, ki gen plis pase 18 lane epi ki 
ka legalman achte pwodwi. Ogmante laj minimòm pral diminye itilizasyon 
tabak epi retire sous tabak nan kolèj yo.  

• Mete fen a vant pwodwi tabak ak sigarèt elektronik nan 
famasi: Famasi vann pwodwi pou sispann konsome tabak ak pwodwi 
famasetik, epi de plizanpli ofri swen sante ak edikasyon sou sante. Pèmèt 
yo kontinye vann pwodwi tabak ap voye mesaj inapwopriye ki di pwodwi 
tabak pa gen danje. Mete fen a vant pwodwi tabak ak sigarèt elektronik 



 

 

nan famasi pral redwi disponiblite, viziblite, ak akseptans sosyal itilizasyon 
tabak, espesyalman pou adolesan.  

• Aplike restriksyon sou prezantasyon: New York pral entèdi 
prezantasyon pwodwi tabak ak ambalaj, sa enkli sigarèt elektronik, nan 
tout magazen detayan ki pa pou granmoun sèlman. Pratik sa a pral redwi 
ekpozisyon jenn moun a pratik maketin ekplwatè.  

• Klarifye otorite Depatman Sante (Health Department) pou entèdi vant 
kèk likid awomatize pou sigarèt elektronik: Sigarèt awomatize 
enflamab, eksepte mantole, te resevwa entèdiksyon nan men FDA an 
2009 pou redwi fimen kay jenn moun paske yo te souvan itilize yo kòm 
pwodwi inisyasyon. Majorite itilizatè sigarèt elektronik di premye sigarèt 
elektronik yo te awomatize. Awòm tankou tat sikre, karamèl, ak chiklèt, 
rann sigarèt elektronik pi atiran pou jenn moun. Bidjè a pral enkli yon 
pwopozisyon pou ofri Depatman Sante otorite pou l entèdi vant kèk likid 
awomatize ki sible jenn moun pou itilize sigarèt elektronik.  

• Restriksyon sou rabè fabrikan ak detayan tabak ak sigarèt elektronik 
ofri: New York gen pi gwo to enpo sou sigarèt nan nasyon an, men 
fabrikan ak detayan devlope taktik pou redwi pri, tankou rabè, “achte 
youn, resevwa youn gratis”. Taktik sa yo dirèkteman sible konsomatè ki 
sansib a pri, sa enkli jenn moun. Restriksyon sou rabè sou pwodwi tabak 
ak pwodwi vaporize pral ranfòse enpak enpo New York sou tabak ak 
dekouraje itilizasyon tabak.  

• Ekzije se sèlman atravè detayan ki gen lisans pou yo vann sigarèt 
elektronik: Aktyèlman vant sigarèt elektronik prèske antyèman san 
regleman Restriksyon vant li pou detayan ki gen lisans pral pèmèt 
enfrastrikti aplikasyon aktyèl asire minè pa achte pwodwi tabak.  

  
Anba lidèchip Gouvènè Cuomo, New York soti nan 18yèm eta ki pi ansante nan nasyon 
an pou an 2012 pou rive nan 10yèm eta ki pi ansante nan nasyon an nan 2017. An 
2017, Gouvènè Cuomo te etann Lwa Lè Pwòp Anndan (Clean Indoor Air Act) pou 
entèdi itilizasyon sigarèt elektronik nan prèske tout espas travay pou pwoteje anplwaye 
ak piblik lan kont lafimen tabak ak ayewosòl vaporize pasif ki danje.  
  
Malgre pwogrè sa a, itilizasyon tabak kontinye rete premye koz lanmò evitab nan Eta 
New York. Apeprè 28,000 granmoun New York mouri chak ane kòm konsekans fimen. 
Anplis, yon kantite k ap ogmante kay jenn minè ap itilize alafwa sigarèt tradisyonèl ak 
sigarèt elektronik. Soti nan 2014 pou ale nan 2018, itilizasyon sigarèt elektronik kay 
jenn moun te ogmante pa 160 pousan soti nan 10.5 pousan pou ale nan 27.4 pousan 
epi plis pase mwatye adolesan gen fos kwayans itilizasyon sigarèt elektronik pa gen 
danje.  
  
Komisè Depatman Sante Eta New York la, Doktè Howard Zucker, te deklare, “Eta 
New York, anba lidèchip Gouvènè Cuomo, kontinye konbat epidemi depandans nikotin 
epi lejislasyon enpòtan sa a pral kontinye pwoteje Nouyòkè kont efè sante negatif ki 
asosye ak ekpozisyon devan pwodwi tabak, espesyalman pami jenn moun nou yo.”  
  
Ou ka jwenn plis enfòmasyon sou itilizasyon ak prevansyon tabak isit la.  
  

###  

https://www.health.ny.gov/prevention/tobacco_control/

